
Ad sɩd-kũunã kʋdgda yãmb yembr fãa nengẽ, wala
fuug sẽn kʋdgd to-to ningã, bɩ y kos Wẽnd t’A palms

sɩd-kũunã y sũy wã

Yii a Abdʋllaah ɭbn Amr ɭbn Al-ass nengẽ, -Wẽnd yard be b yiibã yĩnga-, a yeelame :
Wẽnd Tẽn-tʋʋma, -Wẽnd pʋʋsg la A tɩlgr be a yĩnga-, yeelame: «Ad sɩd-kũunã kʋdgda
yãmb yembr fãa nengẽ, wala fuug sẽn kʋdgd to-to ningã, bɩ y kos Wẽnd t’A palms sɩd-

kũunã y sũy wã».
[Naṣʋn Ṣahɩɩhʋn (Gom-sikdem sẽn manege)] [A Al-haakɩm la a Aṭ-ṭabaraaniy n togs-a]

Nabiyaamã, -Wẽnd pʋʋsg la A tɩlgr be a yĩnga-, kõta kibare, tɩ liimaoongã, a kʋdgda lɩslaam
sũurẽ, n valemse, a bilg-n-taar yaa wala fu-paall sẽn wat n kʋdge, a yeelgrã sẽn kaoosã
yĩnga; La yẽnda yaa kʋɩɩng maaneg tũudmã pʋgẽ wã yĩnga, maa Wẽnd kɩɩsgã tʋʋma la
ninsaal bõr a meng yamleoodã pʋgẽ wã. Tɩ Nabiyaamã, -Wẽnd pʋʋsg la A tɩlgr be a yĩnga-,
kãndag tõndo n wilg-do tɩ d kos Wẽnde, -A Naam zẽkame-, t’A palms d sɩd-kũunã, la rẽ yaa d
sẽn na n yik ne faril-rãmbã la d wʋsg ne Wẽnd yʋʋrã tẽegre, la Wẽnd yaafg kosg wʋsgo.

